
〈年以齊衰三年爲定。及頒禮乃一切依行焉出唐會要刑部郎中田再思議曰。父在爲母三年行之。已踰四紀編之於格。服之已乆前王所是。䟽而〉

〈爲律。後王所是。著而爲令。何必乖先帝之㫖。阻人子之情。而欲服之期年與伯叔母齊乎。再思。玄宗時人出通典。唐張說爲兵部侍郎以母喪免既〉

〈期年詔起爲黄門侍郎。固請終制。天下髙之。說。玄宗時人。出唐書張說傳唐太宗廣德二年。𠡠三年之喪謂之達禮。其文官自今已後。並許終制。出〉

〈唐會要。唐李晟二子愿怤居母喪大祥而除官晟奏二子終禪而後朝請晟德宗時人出唐會要宋仁宗寳元中王恪言父母相繼亡殁乞通持五〉

〈十四月服制詔許通持服。出宋會要宋神宗熈寧七年命官叅酌舊例。定爲新式。三年之䘮。父母及繼母慈母已所生母並三年出宋會要　期年〉

〈及大功等服者。一十四人齊宣王欲短䘮。孟子非之。出孟子。前漢丞相翟方進䘮母既葬三十六日。除服視事。方進。成帝時人。出前漢書列傳。晉〉

〈武帝武元楊后之喪既葬愽士張靖議。皇太子亦宜從制俱釋服。靖。武帝時人。出𣈆書。晉太宰武陵王有所生母䘮。求齊衰三年。詔服大功。武陵王。〉

〈穆帝時宗室。出通典。晉梁王逢母喪求服三年詔服大功。逢。晉哀帝時宗室。出通典。晉哀帝周太妃薨僕射江霦啓於禮應服緦麻。霦。哀帝時人。出〉

〈通鑑綱目。晉孝武帝太子所生母陳淑媛卒。有司請服練冠麻衣。既葬而除。出通典唐玄宗開元五年。盧履氷上言。准禮父在爲母服期年。履氷。玄〉

〈宗時人。出唐書儒學傳。元行冲奏曰。父在當爲母齊衰。期而心䘮三年。行冲。名澹。玄宗時人。出唐書儒學傳。唐德宗有后䘮。皇太子及舒王誼。將行〉

〈三年之制。柳冕奏。太子請依魏晉故事。卒哭而除。服心喪終制。冕。德宗時人。出唐書列傳。穆質上䟽言。遵三年之制則太重。從三十日之服則太輕。〉

〈惟行古之道。以期年乃得禮之中。質。唐德宗時人。出唐書列傳。宋太祖母杜太后之喪。太祖。及弟光義。光美。俱以日易月。二十七日釋服。出宋史。〉

〈斬衰三年〉

